Jintelman
Julle ken my mos as ‘n doodgoeie ou

wat vrede oral soek en sommer ook nou.

Van kwaad hou ek nie boek

maar vergeef sonder om wraak te soek!
Nou-die-dag toe ek by my bakkie kom

is daar ‘n lang skraap en ‘n duik in hom.

Dit voel kompleet soos ‘n bloeiende seer-
dat so iets met my liefling moes gebeur?

Ek wonder toe wie is die ellendeling

wat so ‘n lae daad voort kon bring

en die ergste is nog miskien 
die lafaard verdwyn ongesien.

Sou ek hom kry hang ek hom geknoop
aan sy tone en verf hom met stroop

bokant ‘n woelige,bose rooimiernes

en sê vir hulle: Begin by sy bles!

Dan neem ek ‘n virus van my harde skyf

en plant dit in sy logge lyf
en sê: wis uit sy brein of wat daar is

sonder dat ek hom haat of met hom twis.
Toe vind ek uit dit was ‘n nooi

en ongelukkig was sy baie mooi.
Ek moes gedwonge my pose maar hou

want julle ken my as ‘n doodgoeie ou!

